
 CONCELLO DE VIGO
Secretaría de Goberno Local

Dª.  PATRICIA RODRÍGUEZ CALVIÑO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 2 de agosto
de 2024, adoptou o seguinte acordo:

6.- EXPEDIENTE DE CONTRATACIÓN DE SERVIZOS DE APOIO TÉCNICO PARA
A  REVISIÓN  DA  DOCUMENTACIÓN  XUSTIFICATIVA  DE  SUBVENCIÓNS.  EXPTE.
20750/77.
Visto o informe xurídico do 23/07/2024 e o informe de fiscalización de data 26/07/2024,
dáse conta do informe-proposta do 17/07/2024, asinado polo técnico de Xestión, a técnica
de  Administración  xeral  do  Servizo  de  Desenvolvemento  local  e  conformado  pola
concelleira da Área de Goberno, que di o seguinte:

NORMATIVA DE APLICACIÓN

• Lei 9/2017, de 8 de novembro, de Contratos do Sector Público, pola que se traspoñen ao
ordenamento  xurídico  español  as  Directivas  do  Parlamento  Europeo  e  do  Consello
2014/23/UE e 2014/24/UE, de 26 de febreiro de 2014.

• Real Decreto 1098/2001, de 12 de outubro, polo que se aproba o Regulamento xeneral da
Lei de contratos das administracións públicas (RLCAP).

• Lei 7/1985, de 2 de abril, reguladora das bases do réxime local (LBRL).

• Real Decreto - Lexislativo 781/1986, de 18 de abril, texto refundido das disposicións legais
vixentes en materia de réxime local (TRRL).

• Lei 5/1997 de 22 de xullo de Administración Local de Galicia (LALGA).

ANTECEDENTES

Primeiro.-  Mediante resolución de 14 de marzo de 2024, a Tenente de Alcalde e Concelleira
delegada da Área de Goberno de Emprego,  Fondos Europeos,  Patrimonio,  Medio  Ambiente,
Educación,  Deportes  e  Xuventude autorizou  iniciar  o  expediente  de  contratación  para  a
contratación  do  SERVIZO  DE  APOIO  TÉCNICO  PARA A REVISIÓN  DA DOCUMENTACIÓN
XUSTIFICATIVA DOS PROXECTOS SUBVENCIONADOS CON CARGO ÁS CONVOCATORIAS
DE SUBVENCIÓNS E CONVENIOS DE FOMENTO DO EMPREGO.

Segundo.-  No expediente tramitado ao efecto consta a seguinte documentación:

 Informe  xustificativo  da  necesidade  e  idoneidade  do  contrato  e  orde  de  inicio  do
contrato  asinados pola  técnica  de Administración Xeral  do  servizo  de Participación
Cidadá e Desenvolvemento Local e a  Tenente de Alcalde e Concelleira delegada da
Área  de  Goberno  de  Emprego,  Fondos  Europeos,  Patrimonio,  Medio  Ambiente,
Educación, Deportes e Xuventude en data 14 de marzo de 2024.

 Memoria  económica do contrato, asinada pola técnica de xestión o 14/03/2024, e a
continuación  pola técnica  de  Administración  Xeral de  Participación  Cidadá  e
Desenvolvemento  Local, a  Tenente  de  Alcalde  e  Concelleira  delegada da  Área  de
Goberno  de  Emprego,  Fondos  Europeos,  Patrimonio,  Medio  Ambiente,  Educación,
Deportes  e  Xuventude e  polo  Concelleiro  de  Orzamentos  e  Facenda,  en  data
15/03/2024; a cal foi corrixida posteriormente a 02/07/2024 e asinada pola técnica de
Administración Xeral de Participación Cidadá, pola Concelleira de área de Emprego,
Patrimonio, Participación Cidadá, Tecnoloxía e relación coas empresas (por Resolución
de Alcaldía de 28/06/2024) e polo Concelleiro de Orzamentos e Facenda.

 Certificado de existencia de crédito do 18/03/2024 (RC núm. 12024000049805).

 Declaración da redactora do prego de prescricións técnicas particulares asinada pola
técnica de Administración Xeral do servizo de Participación Cidadá e Desenvolvemento
Local en data 08/05/2024.

 Prego  de  prescricións  técnicas  particulares  do  contrato,  asinado  pola  técnica  de
Administración Xeral do servizo de Participación Cidadá e Desenvolvemento Local en
data 08/05/2024.

 Memoria xustificativa do contrato, cos criterios de valoración e resto de características
esenciais do contrato, asinada pola técnica de Administración Xeral de Participación
Cidadá e Desenvolvemento Local, e pola  Tenente de Alcalde e Concelleira delegada
da Área de Goberno de Emprego,  Fondos Europeos,  Patrimonio,  Medio  Ambiente,
Educación, Deportes e Xuventude en data 08/05/2024.

 Informe do servizo de contratación, asinado pola xefa de área de Contratación e Novos
Proxectos de data 10/07/2024.

 Prego de cláusulas administrativas asinado en data 10/07/2024.

FUNDAMENTOS DE DEREITO

Primeiro.- O expediente  de  contratación,  de  acordo  co  disposto  no  artigo  116.1  da  LCSP
iniciarase polo Órgano de Contratación. No momento en que se deu inicio ao expediente, no
concello de Vigo esta competencia estaba delegada por Resolución da Xunta de Goberno Local
nos concelleiros delegados de área de goberno e nos concelleiros delegados de data 22 de xuño
de 2023 e BOP n.º 123 de data 27 de xuño de 2023, polo que mediante sinatura da Concelleira
delegada da Área de Goberno de Emprego,  Fondos Europeos,  Patrimonio,  Medio  Ambiente,
Educación, Deportes e Xuventude, en resolución de 14 de marzo de 2024, se autorizou o inicio
deste expediente de contratación.

Segundo.-   No  expediente  consta,  tal  e  como  prevé  o  artigo  116.3  do  LCSP,  o  prego  de
prescricións técnicas redactado  pola técnica de Administración Xeral de Participación Cidadá e
Desenvolvemento Local, o prego de cláusulas administrativas particulares redactado pola xefa de
área de Contratación e Novos Proxectos.

Terceiro.- O procedemento elixido para a contratación é o procedemento aberto simplificado de
tramitación abreviada.

Cuarto.- No artigo 116.3 do LCSP  establécese que ao expediente se incorporará o certificado de
existencia  de  crédito,  documento  que  se  emitirá  polo  servizo  de  Intervención  Xeral  quen,
ademais, fiscalizará previamente a  aprobación do expediente.

 CONCELLO DE VIGO
Secretaría de Goberno Local

Quinto.- A competencia para a resolución do presente expediente correspóndelle á Xunta de
Goberno Local, na súa calidade de órgano de contratación, conforme ao previsto na Disposición
adicional  segunda  apartado  4º  do  LCSP.  A resolución  deberá  ser  motivada  e  aprobará  o
expediente de contratación e disporá a apertura do procedemento de adxudicación e implicará a
aprobación do gasto (artigo 117.1 LCSP).

A vista das anteriores circunstancias, e previo informe xurídico favorable da Asesoría Xurídica
municipal  e  da  Intervención  Xeral,  proponse  á  Xunta  de  Goberno  Local  como  órgano  de
contratación, en uso das facultades que lle confire a lexislación vixente, a adopción do seguinte
acordo:

1º  Aprobar o expediente de contratación (20750-77) por procedemento aberto simplificado
de  tramitación  abreviada  do  “SERVIZO  DE  APOIO  TÉCNICO  PARA A REVISIÓN  DA
DOCUMENTACIÓN  XUSTIFICATIVA  DOS  PROXECTOS  SUBVENCIONADOS  CON
CARGO ÁS CONVOCATORIAS DE SUBVENCIÓNS E CONVENIOS DE FOMENTO DO
EMPREGO”.

2º. Aprobar o prego de prescricións técnicas particulares de 8 de maio de 2024 e o prego
de  cláusulas  administrativas  de  10  de  xullo  de  2024,  que  rexerán  a  contratación  do
“SERVIZO  DE  APOIO  TÉCNICO  PARA  A  REVISIÓN  DA  DOCUMENTACIÓN
XUSTIFICATIVA  DOS  PROXECTOS  SUBVENCIONADOS  CON  CARGO  ÁS
CONVOCATORIAS DE SUBVENCIÓNS E CONVENIOS DE FOMENTO DO EMPREGO”.

3º.-  Aprobar  o  gasto  de 21.937,43  €  para  a  contratación  do  ““SERVIZO  DE  APOIO
TÉCNICO PARA A REVISIÓN DA DOCUMENTACIÓN XUSTIFICATIVA DOS PROXECTOS
SUBVENCIONADOS  CON  CARGO  ÁS  CONVOCATORIAS  DE  SUBVENCIÓNS  E
CONVENIOS DE FOMENTO DO EMPREGO”,  con cargo á aplicación orzamentaria  2410
2279900 PRESTACIÓN  DE  SERVIZOS  TÉCNICOS  (P.  EMPREGO),  dos  vixentes
orzamentos do Concello de Vigo do ano 2024.

4º Abrir o  procedemento de licitación na forma legalmente establecida.

ACORDO
A Xunta de Goberno local aproba a proposta contida no precedente informe.

E para que así  conste e produza os seus efectos,  emito a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo na data da sinatura
dixital.

SGF/me.

V. e  Pr.
O ALCALDE
Abel Caballero Álvarez

